
Ассаламу гIалайкум, квербакъайги! 

Ч I А Р А Д А  Р А Й О Н А Л Ъ У Л  Г А З Е Т А

Ч А РА Д Аgcharada@mail.ru

ЧIАРАДА

(Хадусеб 4-аб. гьумералда)

Районалъул бетIер МухIидин 
МухIамадовас жиндирго заме��
ститель МухIамад ГIумаровгун 
ва администрациялъул росдал 
магIишаталъулгун экономики��
яб отделалъул хIалтIухъабигун 
цадахъ сапар гьабуна Кочубе�
ялъул ракьалда ругел гочина�
бун гIи�боцIи хьихьулел ав��
лахъазде.

Сапаралъул аслияб масъала 
букIана хасалил мучIдузда гIи�
боцIиялъ кьин кин тIамураб 
ва гIи къинлъиялъул кампания 
иналъул хал гьаби. Гьеб  мура�

Гъутабазде хIалтIулаб сапаргун

далъе гIоло М. МухIамадовас 
тIобитIана  районалъул магIи�
шатазул нухмалъулел гIахьал�
лъараб совещание.

Гьеб рагьулаго гьаризе ругел 
тадбиразулги бицун района�
лъул бетIерас рагIи кьуна 
росдал магIишаталъулгун 
экономикияб отделалъул нух�
малъулев ХIажимухIамад 
Къадиевасе. Гьес баян гьабу�
на районалъул АПКяз 2022 
соналда гьарурал хIалтIабазул 
хIасилазул ва 2023 соналда 
цере чIарал масъалабазул.

Къадиевас бицухъе 2022 со�
налда гIи�боцIи гIезабиялъул 
рахъалъ лъикIал хIасилал ккун 
руго. Кинабго гIи�боцIудаса 
бахъулеб продукция ва гIиял 
къадар цIуни 2021 соналде 
данде ккун цIикIкIун буго.

«Бокьун буго тIадчIей гьа��
бизе 2023 соналда цогояб 
росдал магIишаталъул на��
лог бакIариялъе бихьизабу��
раб план тIубазабизе ккеялда. 
Гьебин абуни кколеб буго 1 
млн гъурущ. Цоги рахъалъ 
захIмалъаби дандчIвалел руго 
заманалъулал хIалтIухъаби 
кколаго. ХIажат буго гьездехун 
къотIи�къай хъвазе ва баянал 
налогазулаб инспекциялдегун 
пенсионнияб фондалде кьезе. 
Гьелдаго цадахъ къваригIун 
буго хехаб къагIидаялда хIа�
дур гьаризе документал эбе�
лал бутIрузе субсидия щве��

Дагьаб цебе районалъул нух�
малъулесул кабинеталда тIо�
битIараб аппараталъул сове�
щаниялда гIахьаллъи гьабуна 
администрациялъул гIуцIиялда 
гъоркь ругел учреждениязул ва 
организациязул нухмалъулез.

Гьелъул байбихьуда гIенеккана 
щивав нухмалъулес гьарурал ва 
гьаризе цере чIарал хIалтIабазул 
планазухъ, хас гьабун лъай кье�
ялъул, росдал магIишаталъул, 
спорталъул ва культураялъул. 
Киналго бутIабазда цере лъуна 
чIванкъотIарал масъалаби.

Хадуб данделъараз гьоркьор 
лъун хал гьариялде росана райо�

Аппараталъулаб совещание
налъул социалиябгун экономи�
кияб рахъ цебетIеялъул суалал. 
МухIканго дандрана гьенир ми�
ллиял проектал хIалтIизариялъул 
суалалги.

Борхана гьединго ЕГРНал�
де кьолел баянал мухIканал ва 
тIурарал рукIине ккеялъул суал��
ги. Районалъул захIматчагIазда 
бичIчIизе кколеблъун буго Цогояб 
пачалихъияб реестралда хъвай�
хъвагIай гьаричIел рукъзал, ми��
салалъе, гьеб рукъ ялъуни ракьул 
участкаби ричизе, хисизе, ирсалъе 
кьезе ва сайгъат гьаризе киналгIаги 
ихтиярал гьечIо бетIергьанчиясул 
рукIине кколел документал кодор 
гьечIони. Гьединго цебе чIараб 
масъалалъун буго ралел бакIазул, 
ракьул участкабазул ва рукъ хасаб 
чиясул буголъиялде кьурал хъвай�
хъвагIаял рукIалиде ккезари, гьел��
даго цадахъ ракьул участкабазул ин�
вентаризацияги гьабун лъугIизаби.

РФялъул Президентас 2023 соналъул 
11 февралалда бахъараб Указалдалъун 
Украинаялда тIобитIулеб хасаб рагъулаб 
операциялда гIахьаллъулаго бихьизабу��
раб бахIарчилъиялъухъ ва бихьинчилъи��
ялъухъ МухIамадов ГIабдулкъадир 
МахIмудовичасе кьуна Жуковасул ме�
даль.

ГIабдулкъадир МухIамадов гьавуна 
1999 соналда ЧIарада районалъул Хьинуб 
росулъ. 2020 соналъул хасалилаб призы�
валда рекъон хъулухъ гьабизе ана РФя�
лъул рагъулал къуватазда, Ростовалъул 
областалда стрелок�курсантлъун. Гьедин�
го лъазабуна БТР�80�ялъул водителасул 
хIалтIиги.

Ростовскияб областалда хIадурлъи�
ялъул курсал лъугIун хадув 2021 сона��
лъул маялда гьев хъулухъ гьабизе витIана 

Московскияб областалде.
2021 соналъул ноябралда команди�

расул хъулухъалде хъвана 1 соналъул 
контракт. Украинаялда лъугьараб ахIвал�
хIалалда бан контракт 2 соналъ халат 
бахъинабуна. 2022 соналъул апрелалда 
ГIабдулкъадир жиндирго ротагун цадахъ 
лъугьана Белгородалъулаб областалде, 
гьениб 4 къоги бан хадур ана СВОялъул 
ракьалде тIадкъарал рагъулал масъалаби 
тIуразаризе. 11 апрелалдаса 6 августалде 
щвезегIан рукIана Харьковалъулаб об��
ласталда, гьенир цере лъурал масъалаби 
гьез ракIбацIцIадго тIуразаруна. Хадусеб 
сапар букIана 2023 соналъул 22 декабрал��
даса февралалде щвезегIан Лугански��
яб республикаялде  рагъулал масъалаби 
тIуразаризелъун.

«Нижее кIвар гьечIо данде руге��

Районцоясе Жуковасул медаль
зул, кIвар буго аскIор ругезул! Кида��
го кIоченаро рагъда гIахьаллъулаго 
бахIарчилъиялда жидерго гIумру кьурал 
гьалмагъзаби. Нижер киназулго буго цо 
мурад. РитIухълъи нижехъ буго – тушман 
щущахъ виххизавизе вуго, бергьенлъи 
нижеда хадуб букIине буго! Рагъухъан��
лъун вукIин, гьеб ккола абадиялъго чIаго 
вукIин. Къеркьей вацал!» – ян бикьана 
ГIабдулкъадирица рекIелъ бугеб нижее.

ЧIарада район ва гьениб гIумру гьабу��
леб халкъ чIухIараб буго нилъерго ракь��
цоязул бахIарчиял ишаздаса. Гьез кир 
кканиги жалго рихьизарулел руго гIицIго 
лъикIаб рахъалдаса. Аллагьас цIунайги 
ВатIаналъе гIоло рагъулел ругел нилъер 
киналго солдатал. Мурад буго гьел бер�
гьенлъигун сах�саламатго жидерго хъиза�
назухъе рокъоре тIадруссин.

Кинабго рахъалъ цебесеб  кьерда
Ниж тIоцересел!
Ургъун рихье:
� Юрий Гагарин: инсанасул 

тарихалда тIоцевесев космонавт;
� Алексей Леонов: рагьараб 

космосалде вахъарав тIоцевесев 
инсан;

� Валентина Терешкова: космо�
салде цохIо жийго арай тIоцеесей  
чIужугIадан�космонавт;

� Валерий Поляков: космо�
салда халат бахъараб заманалда 
вукIиналъухъ дунялалъулго ре��
корд чIезабурав космонавт.

Гьел киналго ккола нилъер 
ватIанцоял ва гьелъ цойги нухал��

да абулеб буго, нижер хасията�
лъулъ бугин тIоцереселлъун 
рукIин ва бищунго захIматал 
масъалаби тIуразари.

Баркула космонавтазда 
гьезул къо! Нилъ чIухIарал 
руго гьединал унго-унгоял ба-
хIарзаздаса.

КIалбиччаялъул байрам баркана
ХIурматиял ракьцоял! 

Хириял чIарадисел!
РакI�ракIалъго баркула ну��

жеда гьайбатаб  кIалбиччая�
лъул байрам. Щибаб къо�
ялъ рухIиял центраздагун 
мажгитазда ва ифтараздагун 
таравихIазда какал ралаго ва 
гIибадат гьабулаго гьаб хири��
яб Рамазан моцIалда нижеца 
ТIадегIанав Аллагьасда гьа��
рана исламалъул рацIцIалъи 
цIунизе нижее къуватги ресги 
кьейгилан.

Щивав чияс жигар бахъа�
на жиндирго буголъиялда�
са цо бутIа кьезе захIматаб 
гIумруялъул ахIвал�хIалалде 
ккарал нилъерго диналъул 

вац�яцазе кумекалъе.
Хасаб баркала буго нахъбу�

ссин гьечIого, ракI�ракIалъго ва 
бацIцIадаб нигатгун Украина��

ялда СВОялда гIахьаллъулел 
ругел ракьцоязе гьабураб ва 
гьабулеб бугеб кумекалъухъ. 
Нужер кумек цIакъго хIажат 
буго гьезие. Гьел щибаб къо�
ялъ гIумру кьезе хIадурал 
руго нилъер эркенлъиялъе 
ва чияда бай гьечIолъи 
букIинабиялъе гIоло.

Аллагьас къабул гьареги 
киналго бусурбабазул гьа�
рурал садакъабиги лъикIал 
гIамалалги.

КIалбиччаялъул байрамалъ 
босун бачIун батайги щибаб 
рокъобе хинлъи, разилъи ва 
битIккей. Гьарула киназего 
сахлъи, рохел, талихI ва ре�
къел.



2

(gcharada@mail.ru)ЧIАРАДА   �2� РУЗМАН  (21 апрель 2023 сон)

Дагьал цере къоязда ЧIарада 
районалъул бетIер МухIидин 
МухIамадовас жидерго заме��
ститель МухIамад ГIумаровгун 
цадахъ сапар гьабуна Бабаюр�
талъул ракьалда бугеб  нилъер 
районалъул Цадахъ росулъе.

Гьелда бан росдал клубалда 
гIуцIун букIана захIматчагIазе 
хIажатал кIвар бугел суалал рор��
хараб данделъи.

Киналго гIодор чIаразе салам��
ги кьун МухIидин МухIамадовас 
кIалъазе рагIи кьуна Цадахъ рос��
дал администрациялъул бетIер 
Нажмудин МухIамадовасе. Гьес 
гIодор чIаразе баян гьабуна 2022 
соналда Цадахъ муниципалияб 
гIуцIиялъул администрациялъ 
гьарурал хIалтIабазул хIасилазул. 
Гьесул рагIабазда рекъон захIмат�
чагIазул гIумру лъикI гьаби��
ялъе гIоло росулъ гьарун руго 
гIезегIанго хIалтIаби.

«Росдал гьоркьосеб бу�
тIаялда гьелъие биччараб 750 
азарго гъурущги хIалтIизабун 
къачIана лъадал нух. ХутIун буго 
хисичIого жеги 580 метр хала�
лъиялъул кIиго гIаркьел. Гьенир 
хIалтIаби гьаризе байбихьун 
гьечIо биччараб гIарац гIечIого. 
Гьарун лъугIана къватIал ритIи�
зариялъул ва хобал гIатIид гьа��
риялъул хIалтIаби, хIадурун 
буго цIа ккеялдаса цIуниялъе 
хIажатаб лъим цIунулеб, лъи��
мал чвердезеги санагIатаб хIор. 

Цадахъ росулъе сапар

Гьел киналго хIалтIаби гьаруна 
ДРялъул Халкъияб Собраниялъ�
ул депутат МухIамад Мухтаро��
вичас биччараб гIарцул куме��
калдалъун. Гьелдаго цадахъ араб 
соналда байбихьана нухазда гра�
вий баялъул хIалтIабиги. Кинаб��
ниги баччана 34800 гъурщиде 
16 Камаз. Росулъ жанир нухазда 
лъугьарал гвендал цIезаруна, 
хисана киналго къватIахъ чира�
хъал, тIадеги 26 хIобода тIамуна 
канлъи кьолел алатал, киналго 
рукъзабазда цере – къватIахъ 
жанире рачана гъутIби�хъархъал 
чIеялъе бакIал. Гьелъие гIоло 
росана хIубал ва сетка.

Рищни�къул баччулеб буго 
гьеб баялъе хIадурараб бакIалде. 
Буго гьединго тIубазабун суал 
жамагIаталъул боцIи хьихьия�
лъулги, гьелъие цо хасав рохь�
дохъанги тун.

2022 соналда медицинаялъул 
хал гьабиялде ахIун рукIараздаса 
армиялде ана 10 гIолохъанчи. 
ГьабсагIаталда Украинаялъул 
ракьалда хъулухъ гьабулев вуго 
8 гIолилав.

Аслияб къагIидаялда ро��
сулъ гIодобе биччараб ахIвал�
хIал буго, биччан гьечIо цони��
ги гIадлу�низам хвезабиялъул 
хIужжа.

Гьединго хал гьабулеб зама�
налда баянлъана росдал нух�
малъулесда ва росуцоязда цере 
чIун рукIин – гочинабун боцIи 
хьихьиялъул, росулъ садик 
гьечIолъиялъул ва росдал статус 
чIезабиялъул масъалаби.

Гьабураб хIалтIухъ баркалаги 
кьун районалъул нухмалъулез ва 
собраниялъул гIахьалчагIаз рос��
дал бетIерасул хIалтIи рикIкIана 
гьоркьохъеблъун.

Республикаялъул цо�цо хъу�
лухъчагIаз тIуразаризе кколел 
суалал хутIахъе, цогидаб ки��
набго лъикIго бугин абуна рай��
оналъул бетIерас. Цинги гьес 
лъазабуна жидерго рахъалъ ба�
жарараб кумек гьабизе букIинги. 
«Социалиябгун экономикияб 
цебетIейги рукIа�рахъиналъе 
шартIалги лъикIал ругин райо��
налде данде ккун», – ян тIадеги 
жубана дандчIваялъул хIасилги 
гьабун МухIидин МухIамадовас.

Дагьаб цебе райадминистра�
циялъул терроризмалде ва экс�
тремизмалде данде къеркьо�
леб отделалъул нухмалъулев 
Асад МухIамадовас Россиялъул 

(МТО) гIуцIиязда жанив гьеб по��
селениялдаса цониги чи гьечIо.

ХIалтIи гIуцIун буго зако��
налъул тIалабалги тIуразарун, 
бихьизабураб планалда рекъон 
«Чародинский район» МО АТ�
Кялъул ва ДРялъул АТКялъул 
рихьизариялги кьучIое росун.

Терроризмалде данде гьабу�
леб тадбир Магъар поселени�
ялда тIобитIана 2022 соналъул 
хIалтIул планалда ва лъугьараб 
ахIвал�хIалалда рекъон. Гьедин��
го 2023 соналда «Чародинский 
район» МО АТКялъул хIукмаби 

ва рихьизариял гьезухъе щвеза�
риялъул мурадалда.

Бугеб ахIвал�хIалалъул хал 
гьабулаго баянлъана росаба�
зул захIматчагIазда ва хасго 
гIолохъанлъиялда гьоркьор тIо�
ритIулел рукIин терроризмалде 
данде чIарал тадбирал. Гьарулел 
рукIин гIолохъанлъиялдехун па��
триотикиял темабаздаса ва ди�
ниябгун бичIчIи кьеялъул суа��
лазда хурхарал хIалтIабиги.

Гьединго хал гьабиялъул 
хIасилалги кьучIое росун кьуна 
практикиял тIадкъаялги, гьезда��
го гьоркьор:

� 2023 соналъул 1 маялде 
рукIалиде ккезабизе террориз�
малъул идеологиялъул профи�
лактикаялъул Комплекснияб про�
грамма гIумруялде бахъинаби;

� «Чародинский район» МО�
ялъул АТКялъул данделъи�
ялъул протоколалъул хIукму 
тIубазабиялъул баян кьезе би��
хьизабураб заманалда (щибаб 
кварталалда);

� рехсарал малъа�хъваял 
тIуразариялъул баян «Чародин��
ский район» МОялъул терро�
ризмалде данде чIараб комис��
сиялъул аппараталде гIужда 
щвезабизе, ай 2023 соналъул 5 
маялде.

АТКялъ хал гьаби тIобитIана

МахIачхъала шагьаралда 
ГIиса аварагасул (гI.с.) цIаралда 
бугеб рухIияб централда тIо�
битIана Рамазан моцIалъул 
хIурматалда ЧIарада районалъул 
гIатIидаб ифтар.

ЦIар рагIарал гIалимзабиги 
ва цогидал бакIалъа гIемерал 
бусурбабиги гIахьаллъараб гьеб 
ифтаралъул программа букIана 
гIатIидаб ва киналго рахъал 
гъорлъ босараб. Гьенир рукIана 
викторинаби, нашидал ахIи, 
вагIзаби. ГIахьаллъаразе кьо�
лел рукIана къиматал сайгъа�
тал. Цойги киналго балагьун 
чIараб лъугьа�бахъин букIана 
гьитIинаб хIажалде (гIумра) пу��
тевкаби бергьин.

Рехсараб тадбиралда гIахьал�
лъи гьабуна районалъул бетIер 
МухIидин МухIамадовас, ЧIа�
рада районалъул имамзаба�
зул Советалъул председатель 
ШагIбан ХIапизовас, кIицIул 
Олимпиадаялъул чемпион 
ГIабдулрашид СагIдулаевас ва 

Районалъул ифтар тIобитIана

гIемерал цогидалги респуб�
ликаялда ва гьеб бахъун къва�
тIирехунги жидер цIарал маш��
гьурлъарал ЧIарада районалъул 
гIадамаз.

ТIадегIанаб ва гIуцIараб къа�
гIидаялда гIемерал гIадамазул 
гIахьаллъигун ва дугIабигун 
араб ифтаралъ рухIияб рахъалъ 
цолъизаруна гьенир гIахьал�
лъарал киналго бусурбаби.

ТIадегIанас къабул гьареги 
щивас гьарурал лъикIал гIа�
малал. Киназулго гьариялги ду�
нялалдаго лъикIаб ахIвал�хIал 
лъугьинабиялъе сабаблъунги 
ккезареги.

ОМВД УУПалъул хъулухъалъул  
вакиласгун цадахъ хал гьабуна 
Магъар росдал советалда  райо�
налъул АТКялъул хIукмабигун 
рихьизариял тIуразариялъул ва 
терроризмалде данде къеркье�
ялъул рахъалъ гьарулел ругел 
профилактикиял хIалтIабазул.

Хал гьабулаго баянлъана гьеб 
рахъалъ Магъар поселениялъул 
ракьалда ахIвал�хIал гIодобе би�
ччараблъун ва хадуб хал кколеб�
лъун букIин. 

ХIисаб кьеялъулаб заманалда 
терроризмалда хурхараб цони�

ги хIужжаялъул хъвай�хъвагIай 
гьабун гьечIоан.

Ихтиярал цIунулел хъулухъа��
зул баяназда рекъон, халкъаз�
да гьоркьосел терроризмалъул 

Хирияб Рамазан моцI тIаде 
щварабго цогидал шагьаразда�
гун районазда гIадин ЧIарада 
районалдаги тIобитIана культу��
риябгун пайда бугеб акция «Ша�
тер Рамадана».

Районалъул центр ЦIуриб 
росулъ бугеб гьоркьохъеб маж�
гиталда щибаб учреждения�
лъул хIалтIухъабаз иргадал ун 
хIадур гьабуна тIагIамаб квен 
захIматчагIаз кIалбиччазелъун. 
Гьединго росулъе жанире лъу�
гьунел бакIазда доре�гьанирехун 
машинабазда унезе кьуна лълъел 
шушби ва чамасдак.

«Шатер Рамадана» – гьеб буго 

Культураялъул пайда бугеб акция
«Инсан» фондалъ щибаб сонал�
да тIобитIулеб цIакъ пайда бугеб 
акция. Гьеб тIобитIула тIубараб 
Рамазан моцIалъ. Гьеб акциялъ��
улъ бажарараб гIахьаллъи гьабула 
ЧIарада районалъул меценатаз ва 
учреждениязулгун организация�
зул коллективазги гьенибе кьола 
цо хасаб къадар гIарцул.

ТIадегIанав Аллагьас къабул 
гьабеги гьабураб лъикIаб гIамал 
ва аза�азаридеги бахъинабун 
цIикIкIинабеги хирияб Рама��
зан моцIалда хвезабураб боцIи�
малалъухъ, гьениб кинабгIаги 
захIматалъулаб бутIа лъуразе 
щолеб кириги. 

Хирияб Рамазан моцIалъул 
хIурматалда нилъер районалдаса 
ДРялъул Халкъияб Собраниялъул 
депутат МухIамад СагIдулаевас 
кванил нигIматазул цIурал па��
кетазул камазал ритIун рачIана 
ЧIарада районалде.

ГIемерал сонал руго депу��
татас гьединаб лъикIаб акция 
тIобитIулаго. Районалъул роса��
базул щибаб цIаракиялъе хири��
яб Рамазан моцI тIаде щварабго 
кьолел руго лъикIал продуктаба��

зул пакетал.
Районалда гIумру гьабулез 

ракI�ракIалъулаб баркала кьолеб 
буго кидагосев меценатасе. Гьез�
да лъалеб буго МухIамад Мух��
таровичас кидаго кумекалъулаб 
квер бегьизе букIин хIажатазе. 
ЦохIо районцоязе гуребги, цо��
гидал бакIаздаса гIадамазеги ку��
мек щола М. СагIдулаевасдаса.

ТIадегIанав Аллагьас къабул 
гьареги гьаб хирияб моцIалда 
гьарурал лъикIал гIамалал.

Депутатасул сахаватаб кумек

САХЛЪИ ЦIУНИЯЛЪУЛ БУТIАЯЛДА

Дие рехсей гьабизе бо�
кьун буго хирургиялъулаб от�
делениялда гIемер соназда 
хIалтIарай Хизриева ПатIи�
матил хIакъалъулъ. Щайи�

Баркала буго ПатIиматие
ун лъугIизабун гьебго соналда 
хIалтIизе лъугьана районалъул 
больницаялда сестралъун. 

ПатIиматие рес щвана Дагъи��
станалдаго цIар рагIарал тох��
турзабазда цадахъ хIалтIизе. 
Гьел ккола Шарип МухIамадов, 
Ильяс Ярбилов, ГIимран ХIу�
сенов, ХIапсат ТIалхIатова, 
Аминат Разакъова ва цогидалги. 
ХIалтIудехун цIикIкIараб ро��
кьиги бугел, хIалтIул махщелги 
гьунарги бугел врачазул бара�
кат щвечIого хутIуларо. Гьелъги 
батила ПатIиматги гьезда гьор��
кьое ккарай. ПатIиматил унта��
раздехун бугеб адаб�хIурмат, 
ракIбухIараб бербалагьи, неде��
гьай, хIеренай йикIин гIемераз 
бицун гуреб, унтун бусада кка�
разда бихьулебги лъалебги буго. 
Бисмиллагь бахъичIого уколги 
гьабуларо, гьабураб уколги гьа�
бунищали гьабичIебищалиги 
лъаларо, квер тIадагьай абун 
цIар кьурай гIадан йиго. Дараби 
кьун, уколал гьарун нахъе унаго�
ги Аллагьасде гьари бала унта�
разе дараби рекъон ккагиян.

Унтарал сах гьариялъулъ 
кIудияб бакI ккола тохтурзабаз 
унтараздехун гьабулеб берба�
лагьиялъ, гьезул гьуинаб кала�
малъ, унтаразухъе раккизе щве�
ялъ, гара�чIвариялъ.

«Унго�унгояв тохтурас ун�
тараздехун гара�чIвари гьабун 
хадуб унтаразе бигьалъи кко�
леб гьечIони, – гьев чи тохтур 
гуро», – ян абуна машгьурав 
психолог В. М. Бехтеровас. Гьал 
магIнаял рагIаби чIван руго боль��
ницаялъул коридоралда. Гьел 
рагIаби хIисабалде росун руго 
ПатIиматицаги. Гьей кидаго хIе�
ренаб каламалдалъун кIалъала 
унтараздехун. ПатIиматил бе�
тIергьанчи АхIмадханги райо��

налъул гIадамазе гIоло вахъ��
ун чIарав чи вуго. Рии кьин 
абичIого, кида хIажалъаниги 
бокьараб росулъе хадув вачIун, 
жиндирго машинаялда гIадамал 
щвезарула МахIачхъалаялде, 
Буйнакскиялде, Дербенталде, 
Каспийскаялде, Хасавюртал�
де. Бищунго рохараб жо буго 
АхIмадханица ва ПатIиматица 
гIезаруна анлъго лъимер, гьел��
дасаги кIудияб талихI щибха 
букIинеб. Анлъго лъимералъул 
ургъелги гьабун, гьаб захIматаб 
медсестраялъул хIалтIиги гьаби��
зе щияй чIужугIаданалда бажару��
леб жо гуро.

Я рабби БетIергьанас гьел 
лъимал гIумруялде рахъинари��
зе кIиязего сахлъи кьейги, лъи��
малаздаса рохун тайги, талихI 
кьейги. 

ПатIиматие цойги рохел буго, 
аскIойго терапиялъул отделени��
ялда цадахъ хIалтIулей, кверал��
ги тIадагьай, гIамалги берцинай 
цого хасияталъул яц Сайгибат 
йикIиналдасаги. 

Районалъул газетаги гьоркьоб 
ккун ПатIиматие ва яц Сайгиба��
тиеги гьаризе бокьила тIоцебе 
щулияб сахлъи, гIумруялъулъ 
талихI, хъизан лъималаздаса ро��
хун хутIи, ракълилаб, роцIараб, 
хъахIилаб зобалазда гъоркь 
гIумру�магIишаталда тайги Ал��
лагьас абун. Рес щварабго ракI�
ракIалъулаб баркала загьир 
гьабизе бокьун буго райбольни�
цаялда хIалтIулел ругел цIарал 
ккун абичIониги, медсестра��
базе, врачазе, санитаркабазе, 
тIагIамаб квен кьолел богогьа��
базе, тIубараб больницаялъулго 
хIалтIухъабазеги.

ГIалиасхIаб ГIАЛИАСХIАБОВ,
захIматалъул ветеран, 

ГIириб росу

лан абуни дида ПатIимат 
лъала гьей гьитIинай гIадан 
йикIаралдасаго нахъе. Гьелъул 
эмен МухIамаднур киносета�
лъул шоферлъун, дун Куль�
турияб рукъалъул директор�
лъун, къаси киномеханиклъун 
хIалтIулев вукIаралдаса нахъего. 
Эбел Аминатги лъалаан алжана�
лъул гIамал�хасияталъул гIадан 
йикIиналъ, Аллагьас алжан кьун 
арал ратайги гьел. Районалъул 
газеталда гIезегIан рачIуна райо��
налъул больницаялъул ва гьенир 
хIалтIулел бетIерав врач Къур��
банидаса байбихьун, хIалтIул 
кIудияб стаж бугел врачазул, 
сестрабазул хъварал макъалаби. 
Гьезда гьоркьой цIар рехсезе 
мустахIикъай йиго ПатIиматги. 
Гьей гьаюна ЦIуриб росулъ 
1962 соналда. ЦIуриб гьор��
кьохъеб школаги лъугIун 1979 
соналда цIализе лъугьана Буй��
накскиялда бугеб медициналъу�
лаб училищаялде, 1981 соналда 
гьебги лъикIал къиматаздалъ��

Управлением Россельхознад�
зора по Республике Дагес�
тан в марте 2023 года про�
контролировано ввоз более 
53686 тонн свежих овощей и 
фруктов.

В зону ответственности уп�
равления по месту доставки 
на СВХ «Виадук» поступило 
из Азербайджана, Ирана и 
Турции более – 30887,3 т 
овощей (томаты, огурцы, салат, 
зелень, капуста и т.д.) и 22799,6 
т фруктов (яблоки, груши, киви, 
мандарины, апельсины, арбузы 
и т. д.).

Так, госинспекторами Управ�
ления Россельхознадзора в 8 
товарных партиях растениевод�
ческой продукции обнаружены 
карантинные вредные объекты 
прибывшие из Исламской Рес�
публики Иран. 

В числе обнаруженных 
оказались 2 товарные партии 
томаты свежие в количестве – 
37,71 тонн, 3 товарные партии 
салата айсберг и латука – 34,76 
тонн и  3 товарные партии перец 

свежий – 49,12 тонн из Ирана. 
Общий объем зараженной 
продукции составил более 
121,59 тонн.

Заключение Дагестанского 
филиала ФГБУ «ВНИИКР» 
подтвердило факт выявления 
карантинных вредных объ�
ектов – южноамериканской 
томатной моли, западного 
(калифорнийского) цветочного 
трипса, вирус коричневой 
морщинистости плодов то�
мата (Tomato brown rugose 
fruit virus), вирус пятнистое 
увядание бронзовости томатов 
(Tomato spotted wilt virus).

В целях защиты территории 
Российской Федерации от 
заноса особо опасных ка�
рантинных объектов, вла�
дельцы грузов привлечены к 
административной ответствен�
ности за нарушение ФЗ № 206 
«О карантине растений». 

Начальник отдела Управления 
Россельхознадзора по Республике 

Дагестан, заслуженный работник 
сельского хозяйства РД  
Марина МУРСАЛОВА

Управление Россельхознадзора по РД в марте 
на СВХ «Виадук» обнаружило более 121 т 

зараженной растениеводческой продукции

Россиялъул ОМВДялъул 
ЧIарада районалда бугеб от��
делалъ районалда гIумру гьа��
булезда лъазабулеб буго 2023 
соналъул 3�абилелдаса 12 апре�
лалде щвезегIан тIобитIулеб 
букIана ТIолгороссиялъул нар��
котиказде данде «Дети России» 
операциялъул тIоцебесеб этап.

Операциялъул мурад буго 
гIун бачIунеб гIелалда гьоркьоб 
наркомания тIибитIунгутIи, 
гIолилал гьединал такъсириял 
ишал гьарулезда хурхен гьаби�
зе риччангутIи, гьединго лъи��
малазда бичIчIизаби гьукъарал 
заралиял жал хIалтIизариялъул 
хIасилалда кколел захIматал 
унтабазул, законалде данде 
кколареб къагIидаялда гьел 
тIиритIизариялъ тамихIалдеги 

Наркотиказде данде
цIалеблъи.

БакIазда наркотикал хIалтIи�
зариялъул, наркопритоназул, 
гьел гIуцIулезул, тIиритIиза�
рулезул хIакъалъулъ, гьединал 
чагIи районалъул ракьалда ра��
тани нужеца лъазабизе бегьула 
сордо�къоялъул бокьараб зама�
налда телефоназул гьал номе�
разда: 99-69-39,  8 (962)774-00-
22.

ЧIарада районалъул ЦIуриб 
гьоркьохъеб школалъул 7 кла�
ссалъул цIалдохъан Сафият Ди��
бирова яхъана «Живая класси�
ка» абураб гIолохъанал кучIдул 
рикIкIунезул ТIолгороссиялъул 
конкурсалъул регионалияб эта�
палъул лауреатлъун.

Гьеб тIобитIана 25 мартал�
да МахIачхъала шагьаралда 
бугеб Республикаялъул гIемер�
профилазулаб гьунар бугел 
лъималазул лицей – интерна�
талда.

БатIи�батIиял районаздаса 
ва шагьараздаса конкурсалда 
гIахьаллъулев щивас 4 мину��
талда жаниб бихьизабизе кко�
лаан текст лъай, лъикIаб дик��
ция гуребги щивас яхI бахъулеб 
букIана авторасул рекIеда бугеб 
гIенеккаразухъе бичIчIуледухъ 
щвезабизе.

Конкурсалъул хIасилал гьа��
рулаго жюриялъул щивав чле�
насул ихтияр букIана жиндие 

рекIее гIурав цо гIахьалчи тIаса 
вищизе.

Конкурсалъул гIахьалчагIаз�
да гьоркьоса Сафият тIаса йи��
щана Борис Щукинил цIаралда 
бугеб Театралияб института�
лъул актеразул ва режиссера�
зул гьунаразул кафедраялъул 
мугIалим Игорь Заводскояс ва 
гьей лауреатлъун яхъана. 

Регионалияб этапалъул лауреат
Республикаялъул бетIер Сер�

гей Меликовас хас гьабун жин�
дирго рахъалдаса баркана ДРялъ�
ул муфти шайих АхIмад�афанди 
ГIабдулаевасда кIвар цIикIкIарал 
бусурбабазул байрамаздаса цояб 
– КIалбиччаялъул къо.

Кидаго разиго букIуна гьади��
нав гIакъилав, Дагъистаналъухъ 
ва гьаниб гIумру гьабулезухъ 
унго�унгоги ракIбухIи бугев чи��
гун дандчIвалаго. Гьаб республи��
каялъе бигьаяб гуреб заманалда 
гьес гьабулеб буго бусурбабазда 
гьоркьоб цIакъ кIудияб хIалтIи. 
Лъала гьабсагIаталдаги мажги��
тазда гьарулел вагIзабазулъги 
гьес гIемераб бицунеблъи Ва�
тIан бокьизе ва гьеб цIунизе кке��
ялъул.

Баркала кьуна АхIмад�афан�

ЧIарада районалъул ЦIуриб 
росулъ тIоритIарал ифтараз��
да гIахьаллъи гьабуна района�
лъул имамзабазул советалъул 
председатель ШагIбан�хIажи 
ХIапизовас. Гьес баркала загьир 
гьабуна гьаб хирияб Рамазан 
моцIалъ ифтарал тIоритIулеб 
«Инсан» фондалъул нухмалъу�
лев МухIамадшарипие ва фон��
далъе кумек гьабулелщиназе.

Районалъул имам ифтаралда
«Нилъеда кIочене бегьуларо 

аскIор рес къотIаралги рукIин. 
Лъазе ккола, жакъа нилъехъа 
гIадин гьадин данде ракIаризе 
кIоларелги гIезегIан рукIин. Гье��
динлъидал нилъеда тIоцебесеб 
иргаялда рецц гьабизе ккола тIа�
дегIанав БетIергьанасе. Гьелдаго 
цадахъ гьабизе тIалъула къва��
рилъиялда, захIмалъиялда, рагъ��
ул авлахъазда ругезе дугIаги», – 

ян абуна районалъул имамас.
ШагIбан�хIажица баркала 

кьуна кIицIул олимпиадаялъ��
ул чемпион – нилъер ракьцояв 
ГIабдулрашид СагIдулаевасе, 
ЦIуриб ифтар тIобитIиялъул 
мурадалда 120 азарго гъурущ 
гIарац кьуралъухъ. Гьарана гье��
сие щулияб сахлъи, хъизамалъ�
улъ битIккей, нахъехунги гьесул  
буголъиялда баракат лъейгиян.

Муфтиясда баркана

диясе гьес Россиялъул Прези�
дентасул ва хасаб рагъулаб 
операциялда гIахьаллъулел да�
гъистаналдаса рагъухъабазул 
рахъ кколеб букIиналъухъ.

Цебесеб кьерда ругел гIоло�
хъанал солдатазда лъалеб ва 
бичIчIулеб буго гьанир ругел ни��
жеца гьарулел дугIаби�гьариял 
жидеда цадахъ рукIин!

Авар кицаби 
ва абиял (Байбихьи 1-аб. гьумералда)

•	 «РегӀуларо, щоларо» 
гӀиллалъун рикӀкӀунаро.

•	 Рекьи басандичӀони, 
хӀалтӀул хӀур бахъунаро.

•	 Рекъав чиясул рагӀад 
рекъаб букӀуна.

•	 Рекъараб рехъалъ 
хъумур речӀчӀуларо.

•	 Релълъаралда рекъа�
рабила рохьдолъ хӀайван дан�
делъулеб.

•	 РекъечӀеб бицарасда 
бокьулареб рагӀула.

•	 Рекъон хӀалтӀарабгӀан 
колхоз бечедаб.

•	 Рекъон кванай, къец 
бан хӀалтӀе.

•	 Рекъон чӀикӀаре.
•	 РекӀарасда лъелав ве�

лъуге.
•	 РекӀарасухъ ралагьун 

рекӀа, рештӀарасухъ ралагьун 
рештӀа.

•	 РекӀее ихтияр кьуни, 
ихтияр гьечӀеб бакӀалде ккола.

Аттестат 
билун буго 

Гьилиб гьоркьохъеб шко�
лалъ 2010 соналда ГIалиев 
МухIамад АхIмадовичасул 
цIаралда кьураб аттестат №  05 
АБ 0003131 билун букIиналда 
бан, гьеб хIакъикъияблъун 
рикIкIунаро.

Гъутабазде хIалтIулаб сапаргун
ялъе, щайгурелъул росдал 
магIишаталъул министер��
ствоялъ гьелъие бихьизабу�
раб заман къокъ гьабун буго 9 
апрелалде», – ян лъазабуна от�
делалъул нухмалъулес.

Районалъул магIишатазда 
кьин тIамиялъул, щвезе кко��
леб кьегIер�тIинчIалъул, квас 
къунцIиялде, риидалил мучI�
дузде гIи гочинабиялъе гьа��
булеб хIадурлъиялъул бугеб 
ахIвал�хIалалъул баян кьуна 
росдал магIишаталъул ва эко��
номикияб отделалъул началь�
никасул заместитель Пайзудин 
МухIамадовас.

«2022�2023 сонал гIи�
боцIуца хасел тIамиялъе 
захIматал ккана, гIи�боцIухъа�
базда гIемерал квалквалал 
дандчIвана. БукIинчIо гIураб 
къадаралда авлахъазда хер, 
ккана кутакал цIороял, рарал 
гIаздаца магIишатазул нух��
малъулел тIамана цолъизе 
ва цадахъ рекъон захIматаб 
хIалалдаса рорчIиялъе ну��
хал ратизе. Гьединаб хIалтIул 
хIасил нилъеда цебе буго. 
Гьабин абизе тIаса инги ккезе 
течIого, цо�цо магIишатазда 
кьегIер�тIинчI бахъиги лъикIго 
ккун, районалдаго гьеб цIунизе 
кIвана 87�90 проценталъ», – ян 
абуна заместителас.

Гьес гьединго бицана квас 
къунцIиялъул рахъалъ цебечIун 
бугеб кIвар цIикIкIараб масъа��
лаялъул. Гьелдаго хадуб пи�
кру буссинабизе ккараблъун 
буго риидалил мучIдузде гIи 
гочинабиялъул суалги. Цо�цо 
магIишатазул къайиязда хIажат 
буго гьезул сверухълъи рищни�

къулалдаса бацIцIад гьабизе 
ва сараязегун гIухьби жанир 
чIолел бакIазеги ремонталъулал 
хIалтIаби гьаризе.

Районалъул магIишатазда 
санитариябгун эпидемиоло�
гиялъулаб ахIвал�хIалалъул, 
ветеринараз тIоритIизе кко��
лел тадбиразул планазул ва 
гьел тIуразариялъе гьарулел 
ругел хIалтIабазул суалалгун 
кIалъазе вахъана ветеринари��
яб управлениялъул начальник 
Ибрагьим Атабегов.

«Районалъул магIишатазда 
хIинкъи гьечIолъи букIина�
биялъул мурадалда хIажат 

ул унтабазе карантин лъурал 
магIишатаздехун гьарулел тад��
биразулъ», – ян лъазабуна рай�
оналъул бетIерав ветврачас.

Хадуб МОялъул бетIерас 
данделъиялъул хIасилалги 
гьарун киналго магIишатазул 
нухмалъулезе баркала загьир 
гьабуна хасел лъикIго нухда 
тIамиялъухъ ва кьегIер�тIинчI 
бахъиялъухъ.

«Нужеда цере чIун руго 
жеги кIвар цIикIкIарал хIал�
тIаби – гIи къунцIи ва рии��
далил мучIдузде гочинаби. 
Гьебги тIобитIизе ккела кьин 
тIамиго гIадин гIуцIараб къа�

буго ФГИС «Меркурий» 
гIуцIиялда рекъон хIалтIизе. 
Гьединго баян гьабизе бокьун 
буго САТ�2 абураб ящура�
лъул цо тайпа Казахста�
налъул, Гуржиязул ва Арме�
ниялъул ракьаздаса бачIине 
бегьулеблъиялъул. АхIулел 
руго киналго магIишатазул 
нухмалъулел карантиналъул 
тIалабал тIуразаризе, хасго 
бруцеллезалъул ва лейкозалъ�

гIидаялда. РакIчIараб буго ца��
дахъ лъугьун, жигар бахъун 
гьабураб хIалтIуца гьеб масъа��
лаги тIубазабиялъе квербакъи 
гьабизе букIиналда. Жеги дие 
магIишатазул нухмалъулел 
ахIизе рокьун руго бажарараб 
кумек гьабизе мобилизоват 
гьарун Украинаялда СВОялда 
ругел рагъухъабазе ва гьезул 
хъизаназе», – ян лъазабуна му�
ниципалитеталъул бетIерас.

№ 36 пожарнияб часталъул 
хIалтIухъабаз хвасар гьарулеб 
централъул гIолохъабазгун ца��
дахъ ЦIуриб росулъ тIобитIана 
ругьун гьариялъулаб занятие. 
Гьелъул аслияб мурад букIана 
жидерго лъай ва махщел камил 
гьаби, авариялде ккарал хвасар 
гьаризе ругьун гьари.

Гьаб нухалда тIобитIулеб 
тадбиралда бихьизабулеб бу�
кIана авариялде ккараб маши��
наялда жанир къан хутIарал 
гIадамал хвасар гьари ва гьезие 
тIоцебесеб кумек гьаби.

ЦIа свинабулезул команда��
ялъ хасаб гIуцIиялъул кумекал��
далъун бихьизабуна авариялде 
ккарал лъукъа�къотIарал хвасар 
гьарулеб къагIида ва ДТПялде 
ккараб техника кин щущазабизе 
кколебали баян гьаби. Гьедин ца�
дахъ тIоритIулел тадбираз кумек 

Цадахъаб учение

гьабула цоцазул хIалбихьи лъа��
забиялъе. Гьелдаса хвасар гьа�
рулеб централъул гIолохъабазе 
лъикIаб хIалбихьиги щвана. Гьез 
жидерго рахъалъ баркала загьир 

гьабуна хIалбихьи бугел пожар��
нияб часталъул гьалмагъзабазе 
ва мурад букIин бичIчIизабуна 
хадурккунги гьединал ругьун�
лъаби гIемер гьаризе ккей.

На территории обслужива�
ния МО «Чародинский рай�
он»  с 13 по 20 апреля 2023 
года проводилась оперативно�
профилактическое мероприятие 
«Твой выбор».

Целью данного мероприятия 
является нейтрализация попы�
ток вовлечения несовершенно�
летних в деструктивную в том 
числе в экстремистскую и тер�
рористическую деятельность, в 
незаконные массовые акции.

Профилактика и противодействие 
экстремизму и терроризму

На протяжении последних 
лет Россия находится в со�
стоянии постоянного противо�
действия экстремистским и 
террористическим угрозам. 
Эффективная борьба с экстре�
мистскими проявлениями и 
терроризмом невозможна без 
проведения целенаправленной 
работы по профилактике экс�
тремизма и терроризма, искоре�
нению причин, порождающих 
это «социальное зло». Целью 
профилактических мер являет�
ся предупреждение экстремист�
ской деятельности, то есть борь�
ба с экстремизмом ещё до его 
проявления, ликвидация причин 
и условий возникновения экс�
тремизма.

Следует обратить внимание 
пользователям социальных се�
тей, что экстремистскими ма�
териалами признаются предна�
значенные для обнародования 
документы либо информация на 
иных носителях, призывающие 
к осуществлению экстремист�
ской деятельности либо обосно�
вывающие или оправдывающие 
необходимость осуществления 
такой деятельности, публи�
кации, обосновывающие или 
оправдывающие национальное 
и (или) расовое превосходство 
либо оправдывающие практику 
совершения военных или иных 
преступлений, направленных 
на полное или частичное уни�
чтожение какой�либо этниче�
ской, социальной, расовой, на�
циональной или религиозной 
группы. Размещение указанных 
публикаций в аккаунтах соци�
альных сетей также является 
уголовно�наказуемым деянием.

Сотрудниками полиции со�
вместно с образовательными 
организациями запланировано 
проведение комплекса мер на�
правленных на формирование 
негативного отношения под�
ростков к противоправному 
поведению, организация разъ�
яснительной работы об ответ�
ственности за участие в незакон�
ных публичных мероприятиях.

Республикаялъулго 
субботник

29 апрелалда Дагъистанал�
да тIобитIизе буго тIолгорес�
публикаялъулго субботник.

Гьелде хIадурлъизе ккеялъ��
ул Сергей Меликовасе бицана 
регионалъул премьер�министр 
ГIабдулмуслим ГIабдулмусли�
мовас. Гьениб гIахьаллъи гьа��
бизе хIисабалде босун буго 
100 азарго чияс – гьел киназе�
го хIажалъулеб хIалтIул алат 
хIадурун букIине буго.

«Субботникаялда гIахьаллъи 
гьабизе ккола киназго, гьездаго 
цадахъ депутатаз ва власталъул 
гIуцIабазда хIалтIулезги», – ян 
абуна Дагъистаналъул бетIерас.

«Субботник гIицIго захIмат�
чагIазе гIуцIулеб жо гуро. Гье��
ниб гIахьаллъи гьабизе кко��
ла ва мисалги бихьизабизе 
ккола нилъеца. Гьеб цIакъ кIвар 
цIикIкIараб иш буго. Хасаб кIвар 
буссинабизе ккола памятникал, 
обелискал ва рагъул гIахьалчагIи 
рукъарал бакIазда рацIцIалъи 
букIинабиялде», – ян тIадеги жу��
бана Сергей Меликовас.


